
Ang mga Kainaman ng Qur’an

1. Ang Pagsasaulo sa Qur’an. Ayon kay ‘A’ishah (RA),' ayon
sa Propeta (SAS) na nagsabi: “4ng paghahalintulad sa bumibig-
kas sa Qur’an, samantalang siya ay nagsasaulo’® nito, ay [gaya ng|
kasama ng mga mabubuting mararangal na mga tagatala [na
anghel]; at ang paghahalintulad sa bumibigkas ng Qur’an,
samantalang siya ay pabalik-balik dito at siya ay mahigpit dito,
ay magkakaroon ng dalawang gantimpla.” (Muttafaq ‘Alayhi:
4937/798.)

! (RA): Radiyallahu ‘Anhu para sa isang lalaki, Radiyallahu ‘Anha para sa isang babae,
Radiyallahu ‘Anhum para sa marami. Ang ibig sabihin nito ay: Kalugdan siya (o sila) ni
Allah. Ito ay panalanging binabanggit sa tuwing nababanggit ang pangalan o taguri ng
Kasamahan o asawa ni Propeta Muhammad (SAS).

2 (SAS): Sallallahu ‘Alayhi wa Sallam: Pagpalain siya ni Allah at batiin (0 pangalagaan)
siya ni Allah. Sinasabi ito kapag binanggit ang pangalan o ang taguri ni Propeta
Muhammad (SAS) o kapag tinutukoy siya.

3 O nakasaulo.

2. Ang Madalas na Pagbabasa o Pagbigkas ng Qur’an.
Ayon kay Abii Umamah al-Bahilt (RA) na nagsab1 “Narinig ko
ang Sugo ni Allah (SAS) na nagsasabi: Bigkasin® ninyo ang
Qur’an sapagkat tunay na ito ay darating sa Araw ng Pagkabu-
hay na isang tagapamagitan sa mga tumatangkilik dito.” (Isina-
laysay ito ni Imam Muslim: 804.)

3. Ang Pag-aaral ng Qur’an at ang Pagtuturo Nito. Ayon
kay ‘Uthman (RA), ayon sa Propeta (SAS) na nagsabi: “Ang

pinakamamabuti sa inyo ay ang nag-aral ng Qur’an at nagtu-
turo nito.” (Isinalaysay ito ni Imam al-Bukhari: 5027.)

4. Ang Siirah al-Ikhlas. Ayon kay Abi ad-Darda’ (RA): “Ayon
sa Propeta (SAS) na nagsabi: Nawawawalan ba ng kakayahan

ang isa sa inyo na basahin sa isang gabi ang ikatlong bahagi
ng Qur’an? Nagsabi sila: At papaano babasahin ang ikatlong

4 o Basahin.

bahagi ng Qur’an? Nagsabi siya: Ang [sirah na nagsisimula saj
qul huwallihu ahad’ ay katumbas ng ikatlong bahagi ng
Qur’an.” (Isinalaysay ito nina Imam al-Bukhari at Imam Muslim:
5015/811.)

S. Ang Panalangin sa Pagpapakupkop kay Allah. Ayon
kay ‘Ugbah ibnu ‘Amir (RA): “Nagsabi ang Sugo ni Allah (SAS):
Hindi mo ba napag-alaman ang mga talata [ng Qur’an] na
ibinaba kagabi, na walang nakita na tulad ng mga ito kailan-
man? Ang mga ito ay ang mga siarah na nagsisimula sa qul
a‘ddhu birabbil falaq af qul a‘iidhu birabbin nas.®” (Isinalay-
say ito ni Imam Muslim: 814.)

6. Ang Siirah al-Baqarah. Ayon kay Aba Hurayrah (RA): “Ang
Sugo ni Allah (SAS) ay nagsabi: Huwag ninyong gawin ang
mga bahay ninyo na mga libingan. Tunay na ang Demonyo
ay lumalayo sa bahay na binabasa sa loob nito ang sarah al-
Bagarah.” (Isinalaysay ito ni Imam Muslim: 780.)

3 Ang siirah 112.
6 Ang dalawang huling siirah ng Qur’an.

7. Ang Siirah al-Baqarah at ang Siiran Al ‘Imran. Ayon
kay Abii Umamah al-Bahilf (RA) na nagsabi: “Narinig ko ang
Sugo ni Allah (SAS) na nagsasabi: Bigkasin ninyo ang Qur’an
dahil ito ay darating sa araw ng pagkabuhay bilang isang taga-
pamagitan sa mga tumatanggkilik nito. Bigkasin ninyo ang
dalawang manining: ang [Siirah] al-Baqarah at ang Sirah Al
‘Imrdn dahil tunay na ang mga ito ay darating sa araw ng Pag-
kabuhay na parang ang mga ito ay dalawang ulap o parang ang
mga ito ay dalawang lilim o dalawang langkay ng mga ibon na
nakaladlad ang mga pakpak, na mangangatuwiran sa mga bumi-
bigkas sa dalawang ito. Bigkasin ninyo ang Sirah al-Baqarah
dahil ang pagtangkilik nito ay biyaya at ang pag-iwan nito ay
hinagpis at hindi ito makakaya ng mga manggagaway.” (Isina-
laysay ito ni Imam Muslim: 804.)

8. Ang Ayatul Kursi. Ayon kay Ubayy Ibnu Ka‘b (RA) na
nagsabi: “Nagsabi ang Sugo ni Allah (SAS): O Abal Mundhir,”
nalalaman mo ba kung aling dyah mula sa Aklat ni Allah na
nasa iyo ay pinakadakila? Nagsabi ako: [Ang nagsisimula sa]
Allahu la ilaha illa huwal hayyul qayyim.® Kaya tinapik niya
ako sa dibdib ko at nagsabi: [Sumpa man kay Allah,] padaliin sa
iyo ang kaalaman, o Abal Mundhir.” (Isinalaysay ito ni Imam
Muslim: 810.)

9. Ang Huling Bahagi ng Siirah al-Baqarah. Ayon kay
Abi Mas‘ad (RA) na nagsabi: “Nagsabi ang Propeta (SAS): Ang
sinumang bumigkas sa dalawang ayah sa huling bahagi ng
Sirah al-Baqarah sa gabi, makasasapat na ang dalawang ito
sa kanya.” (Muttafaq ‘Alayhi: 5010/808.) Ayon kay Imam an-
Nawawi, kaawaan nawa siya ni Allah: Makasasapat na ang
dalawang ito sa kanya kapalit sa pagsasagawa ng qiyamul layl,
0 may nagsasabing laban sa Demonyo, may nagsasabing laban
sa mga kapinsalaan. Maaari ring sa lahat ng ito.

? Ang taguri ni Ubayy Ibnu Ka‘b.
% Matatagpuan ito Sarah al-Bagarah (2): 255.

10. Ang Pagsasaulo sa Unang Bahagi ng Siirah al-Kahf.
Ayon kay Abii Darda’ (RA): “Ang Propeta (SAS) ay nagsabi:
Ang sinumang nakasaulo sa sampung dyah ng unang bahagi
ng Sirah al-Kahf, mapangangalagaan siya laban sa Bulaang-
Kristo.” (Isinalaysay ito ni Imam Muslim: 809.) Sa iba pang sanay-
say ni Imam Muslim: “Ang sinumang nakasaulo sa sampung
dyah ng huling bahagi ng Sirah al-Kahf,”

S dltf 83 Jilad
Ang mga Kainaman ng Pag-alaala kay Allah

11. Ang Madalas ng Pag-alaala kay Allah — pagkataas-
taas Niya. Ayon kay Abii Hurayrah (RA) na nagsabi: “Nagsabi
ang Sugo ni Allah (SAS): Nanguna ang mga Mufarrid. Nagsabi
naman sila: Ano po ang mga Mufarrid, o Sugo ni Allah? Ang mga
lalaking nag-aalaala kay Allah nang madalas at ang mga
babaeng nag-aalaala.” (Isinalaysay ito ni Imam Muslim: 2676.)

12. Ayon kay Abii Miisa (RA) na nagsabi: “Nagsabi ang Propeta
ni Allah (SAS): Ang paghahalintulad sa umaalaala sa Pangi-
noon niya at sa hindi umaalaala sa Panginoon niya ay ang
paghahalintulad sa buhay at patay.” (Muttafaq ‘Alayhi 6407/779.

Ang teksto naman ayon kay Imam Muslim: “Ang paghahalintulad
sa bahay na inaalaala si Allah sa loob nito at sa bahay na hindi
inaalaala si Allah sa loob nito at ang paghahalintulad sa buhay

at patay.”

13. Ang Tasbih. Ayon kay Sa‘d (RA) na nagsabi: “Kami noon
ay nasa tabi ng Sugo ni Allah (SAS) at nagsabi siya: Mahina ba
ang isa sa inyo na kumita sa bawat araw ng isang libong magan-
dang gawa? Kaya tinanong siya ng isang nagtatanong mula sa mga
katabi sa upuan niya: Paano pong kikita ang isa sa amin ng isang
libong magandang gawa" Nagsabi siya: Magluluwalhati siya ng
isandaang tasbthah’ at isusulat [sa talaang] ukol sa kanya ang
isang libong magandang gawa, o aalisin mula sa [talaang ukol
sa] kanya ang isang libong pagkakamali,” (Isinalaysay ito ni
Imam Muslim: 2698.)

aM_,«iﬂOL».,... 2(.]50.‘)) du-v@-dﬁdy‘)di ) ijgic,&J"t

o Ang pagsabi ng subhanallah (Kaluwalhatian kay Allah).

14. Ayon kay Aba Hurayrah (RA): “Ang Sugo ni Allah (SAS) ay
nagsabi: Ang sinumang magsabi ng subhanallahi wa bihamdih 0
nang isandaang ulit sa isang araw, pabababain ang [bilang ng]
mga kamalian niya, kahit pa man kasindami ng bula ng dagat.”
(Muttafaq ‘Alayhi: 6405/2691.)

15. Ayon pa rin kay Abi Hurayrah (RA) na nagsabi: “Nagsabi
ang Sugo ni Allah (SAS): Ang sinumang magsabi kapag nag-
umaga at kapag gumabi ng subhanallahi wa bihamdih nang
isandaang ulit ay hindi madadala ng isa sa araw ng Pagka-
buhay ang mainam pa kaysa sa dinala niya, maliban sa isang
tao na nagsabi ng tulad sa sinabi niya o dinagdagan pa niyon
ito.” (Isinalaysay ito ni Imam Muslim: 2692.)

16. Ayon pa rin kay Abii Hurayrah (RA), ayon sa Propeta (SAS)
na nagsabi: “May dalawang pangungusap na magaan sa dila,
mabigat sa timbangan [ng gawa], kaibig-ibig sa Napakamaawain:
subhanallahi wa bihamdih a7 subhznallahil ‘adhim.''” (Muttafaq
‘Alayhi: 2694/6406. Ito ay teksto ni Imam Muslim.)

10 ¥ aluwalhatian kay Allah kalakip ng papuri sa Kanya.
11 K aluwalhatian kay Allah at kalakip ang papuri sa Kanya; kaluwalhatian kay Allah,
ang Pinakadakila.

17. Ayon pa rin kay Abii Hurayrah (RA) na nagsabi: “Nagsabi
ang Sugo ni Allah (SAS): Na magsabi ako ng subhanallah,
alhamdu lillah, la ilaha illallah, allihu akbar'’ ay higit na
kaibig-kaibig sa akin kaysa sa anumang sinisikatan ng araw.”
(Isinalaysay ito ni Imam Muslim: 2695.)

18. Ayon pa rin kay Abai Hurayrah (RA), ayon sa Sugo ni Allah
(SAS): “Ang sinumang nagluwalhati’® kay Allah nang maka-
tatlumpu’t tatlong ulit matapos ang bawat salih, at nagpuri'*
kay Allah nang makatatlumpu’t tatlong ulit, at nagdakila15 kay
Allah nang makatatlumpu’t tatlong ulit —at iyon ay siyamnapu’t
siyam — at nagsabi sa pagbuo ng isandaan: la ilaha illa'llah
wahdahu la sharika lah, lahu'lmulku wa lahu'lhamd, wa huwa
‘ala kulli shay’in qadir,16 patatawarin ang mga kasalanan niya,

12 Kaluwalhatian kay Allah; Ang papuri ay ukol kay Allah, Walang Diyos kundi si
Allah; si Allah ay pinakadakila.

13 Sa pamamagitan ng pagsabi ng subhnallah (Kaluwalhatian kay Allah).

1 5a pamamagitan ng pagsabi ng athamdu lillzh (Ang papuri ay ukol kay Allah).

5 Sa pamamagitan ng pagsabi ng Allahu akbar (Si Allah ay pinakadakila).

'8 Walang Diyos kundi si Allah, nag-iisa Siya: wala Siyang katambal. Ukol sa Kanya ang
paghahari at ukol sa Kanya ang papuri, at Siya sa lahat ng bagay ay may-kakayahan.

kahit pa ito ay tulad ng mga bula ng dagat [sa dami].” (Isina-
laysay ito ni Imam Muslim: 597.)

19. Ang Pagsabi ng 1a hawla wa la qawata illa bi'llah.
Ayon kay Abil Miisa al-Ash‘ari (RA) na nagsabi: “Nagsabi sa akin
ang Sugo ni Allah (SAS): Ituturo ko ba sa iyo ang isang pangu-
ngusap na kabilang sa mga kayamanan ng Paraiso? Sinabi ko:
Opo. Nagsabi siya: Ia hawla wa la qiawata illa@ bi "ah."”” (Muttafaq
‘Alayhi: 6409/2704).

20. Ang Pangunahing Panalangin sa Paghingi ng Tawad.
Ayon kay Shaddad ibnu Aws (RA), ayon sa Propeta (SAS) na
nagsabi: “Ang pangunahing panalangin sa paghingi ng tawad ay
magsabi: Allahumma anta rabbi, la ilaha illa anta, khalaqtant
wa ana ‘abduka, wa ana ‘ala ‘ahdika wa wa‘dika mastata‘tu,

a‘tddhu bika min sharri ma sana‘tu, abii’u laka bini‘matika
‘alayya, wa abii’u bidhambi, faghfir If innahi 1a yaghfirudh

17 Walang kapangyarihan at walang lakas kundi sa pamamagitan ni Allah.

dhuniiba illa anta.'® Nagsabi pa siya: “Ang sinumang magsabi
nito sa aling bahagi ng maghapon na nakatitiyak dito at namatay
sa araw ring iyon bago gumabi, siya ay mapabibilang sa mga
maninirahan sa Paraiso. Ang sinumang magsabi nito sa aling
bahagi ng gabi na nakatitiyak dito at namatay bago mag-umaga,
siya ay mapabibilang sa mga maninirahan sa Paraiso.” (Isina-
laysay ito ni Imam al-Bukhari: 6306.)

21. Ang Panalangin Kapag Nagising sa Gitna ng Tulog.
Ayon kay Ubadah ibnu as-Samit (RA), ayon sa Propeta (SAS) na
nagsabi: “Ang sinumang nagising sa gitna ng tulog sa gabi at
nagsabi ng 14 ilaha illallih wahdahu I3 sharika lah, lahul mulku
wa lahul hamd wa huwa ‘ala kulli shay’in qadir, alhamdu

lillah, subhanallih, allahu akbar, wa la hawla wa la qiiwata
illa billah pagkatapos ay nagsabi ng Allahummaghfir i o

18 0 Allah, Ikaw ay Panginoon ko. Walang [totoong] Diyos kundi Ikaw. Nilikha Mo ako
at ako ay alipin Mo. Ako ay nasa ilalim ng kasunduan sa Iyo at pangako sa Iyo hanggang
sa abot ng makakaya ko. Nagpapakupkop ako sa Iyo laban sa masama sa nagawa ko.
Kinikilala ko sa Iyo ang biyaya Mo sa akin. Inaamin ko ang pagkakasala ko; kaya
patawarin Mo ako sapagkat walang nagpapatawad sa mga pagkakasala kundi Ikaw.

19 Walang Diyos kundi si Allah, nag-iisa Siya: wala Siyang katambal. Ukol sa Kanya ang
paghahari at ukol sa Kanya ang papuri, at Siya sa lahat ng bagay ay may-kakayahan.
Ang papuri ay ukol kay Allah; Kaluwalhatian kay Allah; at Si Allah ay dakila, Walang
kapangyarihan at walang lakas kundi sa pamamagitan ni Allah. Pagkatapos ay nagsabi ng
O Allah patawarin Mo ako.

dumalangin, tutugunin siya; at kung nagsagawa siya ng wudii’
at nagdasal, tatanggapin ang salah niya.” (Isinalaysay ito ni
Imam al-Bukhart: 1154.)

22. Ang Tahlil. Ayon kay Aba Hurayrah (RA), ang Sugo ni
Allah (SAS) ay nagsabi: “4dng sinumang magsabi ng: 1a ilaha
illa'lah wahdahu la sharika lah, lahu'lmulku wa lahu'lhamd,
wa huwa ‘ala kulli shay’in qadir,” [sa isang araw| nang
makaisangdaang ulit ay magkakamit siya ng [gantimplang]
katumbas sa pagpapalaya ng sampung alipin, itatala para sa
kanya ang isandaang magandang gawa, papawiin mula sa
kanya ang isandaang masamang gawa, at magkaroon siya ng
pangangalaga laban sa Demonyo sa araw niyang iyon hang-
gang sa.gumabi. Walang isang darating na may taglay na higit
na mainam sa tinaglay niya maliban sa taong gumawa ng higit
sa kanya.” (Muttafaq ‘Alayhi: 6403/2691.)

0 Walang Diyos kundi si Allah, nag-iisa Siya: wala Siyang katambal. Ukol sa Kanya ang
paghahari at ukol sa Kanya ang papuri, at Siya sa lahat ng bagay ay may-kakayahan.

23. Ayon Abii Ayyib al-Ansari (RA) na nagsabi: “Nagsabi ang
Sugo ni Allah (SAS): “Ang sinumang magsabi ng la ilaha
illa'llah wahdahu 13 sharika lah, lahu'lmulku wa lahu'lhamd,
wa huwa ‘ala kulli shay’in qadlr2 nang makasampung ulit,
siya ay magiging gaya ng nagpalaya ng apat na tao mula sa
mga anak ni Isma‘il.” (Isinalaysay ito ni Imam Muslim: 2693.)

24. Ang Kainaman ng Pagtitipon sa Pag-alaala kay Allah.
Ayon kina Abti Hurayrah (RA) at Abu Sa‘id al-KhudrT (RA), ayon
sa Propeta (SAS) na nagsabi: “Kapag may nakaupong mga tao
na nag-aalaala kay Allah — kamahal-mahalan Siya at kapita-
pitagan — pinaliligiran sila ng mga anghel, nilulukob sila ng
awa, bumababa sa kanila ang kapanatagan, at binabanggit sila
ni Allah sa sinumang nasa piling Niya.” (Isinalaysay ito ni Imam
Muslim: 2700.)

25. Ang Panalangin ng Pagpapala sa Propeta (SAS). Ayon
kay Abii Hurayrah (RA), ang Sugo ni Allah (SAS) ay nagsabi:
“Ang sinumang manalangin ng pagpapala para sa akin nang
isang ulit, pagpapalain siya ni Allah nang makasampung ulit.”
(Isinalaysay ito ni Imam Muslim: 408.)

2! Walang Diyos kundi si Allah, nag-iisa Siya: wala Siyang katambal. Ukol sa Kanya ang
paghahari at ukol sa Kanya ang papuri, at Siya sa lahat ng bagay ay may-kakayahan.

26. Ang Pagpupuri Kay Allah®’ Pagkatapos Kumain at
Uminom. Ayon kay Anas ibnu Malik (RA) na nagsabi: “Nagsabi
ang Sugo ni Allah (SAS): Tunay na si Allah ay talagang nalu-
lugod sa tao na kakain ng pagkain at saka magpupuri sa Kanya
dahil doon, o iinom ng inumin at saka magpupuri sa Kanya
dahil doon.” (Isinalaysay ito ni Imam Muslim: 2734.)

hallg g pned! Jiliad
Ang mga Kainaman ng Wudii’ at Salih

27. Ang Mahusay na Pagsasagawa ng Wudi’. Ayon kay
‘Uthman ibnu ‘Affan (RA) na nagsabi: “Nagsabi ang Sugo ni
Allah (SAS): Ang sinumang nagsagawa ng wudii’ at hinusayan
ang pagsasagawa ng wudi’, lalabas ang mga kamalian niya
mula sa katawan niya hanggang sa lumabas mula sa ilalim ng
mga kuko niya.” (Isinalaysay ito ni Imam Muslim: 245.)

2 Magsabi ng alhamdu lillah: ang papuri ay ukol kay Allah.

28. Ayon kay ‘Uthman ibnu ‘Affan (RA) na nagsabi: “Nagsabi
ang Sugo ni Allah (SAS): Ang sinumang lumubos sa wudi’ gaya
ng ipinag-utos ni Allah — pagkataas-taas Niya — ang mga iti-
nakdang dasal ay mga pambayad-sala sa anumang nasa pagi-
tan ng mga ito.” (Isinalaysay ito ni Imam Muslim: 231.)

29. Ang Pagbigkas ng Shahadah Matapos ang Wudi’.
Ayon kay ‘Umar ibnu al-Khattab na nagsabi: “Nagsabi ang Sugo
ni Allah (SAS): Kapag mayroon sa inyo na isang nagsasagawa
ng wudii’ at nilulubos ang pagsasagawa ng wudii’, pagkatapos
ay magsasabi ng ash'hadu an la ilaha illallah wa anna Muham-
madan ‘abduhu wa rasiluh, bubuksan para sa kanya ang
walong pinto ng Paraiso; makapapasok siya sa alin man sa mga
ito na loloobin niya.” (Isinalaysay ito ni Inam Muslim: 234.)

30. Ang Pag-uulit sa Sinasabi ng Mu’adhdhin, Pagkatapos

ay ang Pagdalangin Para sa Propeta. Ayon kay ‘Abdullah
ibnu ‘Amr (RA), narinig niya ang Propeta (SAS) na nagsasabi:

“Kapag narinig ninyo ang mu’adhdhin ay sabihin ninyo ang
tulad sa sinasabi niya, pagkatapos ay manalangin kayo para sa
akin sapagkat ang sinumang dumalangin para sa akin ng isang
pagpapala, pagkakalooban siya ni Allah ng sampung pagpapala.”
(Isinalaysay ito ni Imam Muslim: 384.)

31. Ang Panalangin Kapag Narinig ang Adhan. Ayon kay
Jabir ibnu ‘Abdullah (RA), ang Propeta (SAS) ay nagsabi: “4dng
sinumang magsabi kapag narinig niya ang panawagan [sa
salah]: Allahumma rabba hadhihid da‘watit tammah was
salatil qa’imah, ati muhammadanil wasilata wal fadilah,
wab‘athhu maqamam mahmida, alladhi wa‘attahu® nara-

rapat sa kanya ang Pamamagitan ko sa Araw ng Pagkabuhay.”
(Isinalaysay ito ni Imam al-Bukhart: 614.)

Bo Allah, Panginoon ng ganap na panawagan na ito at salah na isasa-gawa, bigyan mo si
Muhammad ng karapatang mamagitan at kalamangan. Ibangon Mo siya sa kapuri-puring
katayuan, na ipinangako Mo.

32. Ang Kabutihan ng Adhan. Ayon kay Abu Sa’id al-Khudri
(RA) na nagsabi: “Narinig ko ang Sugo ni Allah (SAS) na nagsa-
sabi: Walang nakaririnig ng naabot ng tinig ng mu’adhdin na
isang jinnt ni isang tao ni isang bagay na hindi sasaksi para
sa kanya sa Araw ng Pagkabuhay.” (Isinalaysay ito ni Imam
al-Bukhart: 609.)

33. Ang Pagpapatayo ng mga Masjid. Ayon kay ‘Uthman
Ibnu ‘Affan (RA) na nagsabi nang nagsalita ang mga tao hinggil
sa kanya noong itatayo niya ang Masjid ng Sugo ni Allah (SAS):
Tunay na kayo ay maraming sinabi at tunay na ako ay nakarinig sa
Propeta (SAS) na nagsasabi: “Ang sinumang magpatayo ng
isang masjid,” — nagsabi si Bukayr: Ipinagpalagay ko na nagsabi
siya: “na hinahangad sa pamamagitan nito ang [ikasi-siya ng]
Mukha ni Allah” — “magpapatayo si Allah para sa kanya ng
tulad niyon sa Paraiso.” (Muttafaq ‘Alayhi: 450/533.)

34. Ang Pagsabi ng Amen Pagkatapos ng Imam. Ayon

kay Abu Hurayrah (RA), ang Sugo ni Allah (SAS) ay nagsabi:
“Kapag nagsabi ng Amen ang imam ay magsabi kayo ng Amen,

sapagkat ang sinumang sumabay ang pagsabi niya ng Amen
sa pagsabi ng amen ng mga anghel, patatawarin ang nauna
sa pagkakasala niya.” (Muttafaq ‘Alayhi: 780/410.)

35. Ang Maagang Pagpunta sa Masjid. Ayon kay Abi
Hurayrah (RA) na nagsabi: “Nagsabi ang Sugo ni Allah (SAS):
Kung nalalaman lamang nila ang [biyaya] sa maagang pag-
punta [sa masjid], talagang nag-unahan na sana sila roon.”
(Muttafaq ‘Alayhi: 615/437.)

36. Ang Pagsasagawa ng Wudi’ sa Tirahan at Pagkatapos ay
ang Paglalakad Patungo sa Masjid. Ayon kay Aba Hurayrah
(RA) na nagsabi: “Nagsabi ang Sugo ni Allah (SAS): Ang sinu-
mang nagsagawa ng wudii’ sa bahay niya, pagkatapos ay nag-
lakad patungo sa isa sa mga bahay ni Allah upang isagawa
ang isa sa mga [salah nal isinatungkulin ni Allah, ang mga
hakbang niya [ay ganito:] ang isa sa dalawa ay nagbababa ng
kasalanan [niya] at ang isa pa ay nag-aangat ng antas [niya].”
(Isinalaysay ito ni Imam Muslim: 666.)

37. Ang dami ng hakbang patungo sa mga masjid. Ayon kay
Abil Hurayrah, ang Sugo ni Allah (SAS) ay nagsabi: “Ituturo ko
ba sa inyo ang ipinampapawi ni Allah sa mga kasalanan at ang
ipinantataas Niya sa mga antas?” Nagsabi sila: “Opo, o Sugo
ni Allah.” Nagsabi siya: “Ang paglubos sa pagsasagawa ng
wudi‘ sa mga mahirap na sandali, ang maraming paghak-
bang tungo sa mga masjid at ang paghihintay sa isang salah
matapos ang isang saldh. Iyan ang pagbibigkis [sa sarili sa ibig
ni Allah].” (Isinalaysay ito ni Imam Muslim: 251.)

38. Ayon kay Abi Hurayrah (RA), ayon sa Propeta (SAS) na
nagsabi: “Ang sinumang pumunta sa masjid o tumungo ay
maghahanda si Allah para sa kanya sa Paraiso ng isang tulu-

yan, sa tuwing pumunta o tumungo siya.” (Muttafaq ‘Alayhi:
662/669. Ito ay teksto ni Imam Muslim.)

39. Ang Pangangalaga sa mga Sunnah Ratibah. Ayon kay
Umm Habibah (RA), narinig niya ang Sugo ni Allah (SAS) na
nagsasabi: “Walang isang lingkod na Muslim na nagdarasal
kay Allah sa bawat araw ng labindalawang rak‘ah na [saldh naf
pagkukusang-loob, hindi [saldh na] isinatungkulin, na hindi
gagawan ito ni Allah ng isang bahay sa Paraiso.” (Isinalaysay
ito ni Imam Muslim: 728.)

40. Ang Qiyﬁmullayl.24 Ayon kay Abii Hurayrah, ang Sugo
ni Allah (SAS) ay tinanong kung aling salah ang pinakamainam
pagkatapos ng saldh na isinatungkulin, kaya sinabi niya: “Ang
pinakamainam na salah pagkatapos ng saldh na isinatung-

kulin ay ang salah sa kalaliman ng gabi.” (Isinalaysay ito ni
Imam Muslim: 1163.)

41. Ang Salah na ‘Isha’ at Fajr sa Jama’ah. Ayon kay
‘Uthman ibnu ‘Affan (RA) na nagsabi, narinig ko ang Sugo ni

Allah (SAS) na nagsasabi: “Ang sinumang nagdasal sa gabi sa
jama‘ah ay para bagang nagdasal siya ng kalahating gabi; at

2 Anumang sunnah na salah sa gabi gaya ng saldtul witr, salatut tarawih at tahajjud.

ang sinumang nagdasal sa madaling-araw sa jamd‘ah ay para
bagang nagdasal siya nang buong gabi.” (Isinalaysay ito ni
Imam Muslim: 656.)

42. Ang Pagdalo sa Jumu’ah nang may Mahusay na Wuda’,
Pakikinig at Pananahimik. Ayon kay Aba Hurayrah (RA) na
nagsabi: “Nagsabi ang Sugo ni Allah (SAS): Ang sinumang mag-
sagawa ng wudii‘ at hinusayan niya ang pagsasagawa ng wudii’,
pagkatapos ay pumunta siya sa saldh sa Jumu‘ah at nakikinig
at nanahimik, patatawarin siya sa pagpakasala sa pagitan ng
[Jumu‘ah naj ito at ng [kasunod na] Jumu‘ah at karagdagang
tatlong araw.” (Isinalaysay ito ni Imam Muslim: 857.) Ang dahilan
ng pagdagdag ng tatlong araw ay dahil sa ang magandang gawa
ay ginagantimpalaan ng sampung tulad nito.

43. Ang Maagang Pagpunta sa Saldh sa Jumu‘ah. Ayon
kay Abta Hurayrah (RA) na nagsabi: “Nagsabi ang Sugo ni Allah
(SAS): Kapag araw ng Jumu‘ah, nakatayo ang mga anghel sa
tabi ng pinto ng masjid. Isinusulat nila ang [dumating ayon sa]

pagkakasunud-sunod. Ang paghahalintulad ng nagpapakaaga
ay katulad ng nag-aalay ng isang inahing kamelyo, pagkatapos
ay gaya ng nag-aalay ng isang inahing baka, pagkatapos ay
isang lalaking tupa, pagkatapos ay isang manok, pagkatapos
ay isang itlog. At kapag lumabas na ang imam, itinutupi nila
ang mga talaan nila at nakikinig sa pag-aalaala [kay Allah].”
(Muttafaq ‘Alayhi: 929/850.)

44. Ang sa Salah Para sa Libing at ang Pagdalo sa Libing.
Ayon kay Abii Hurayrah (RA) na nagsabi: “Nagsabi ang Sugo ni
Allah (SAS): Ang sinumang dumalo sa paglilibing hanggang
sa dasalan ito ay magkakamit ng isang qirat, at ang sinumang
dumalo rito hanggang sa mailibing ito ay magkakamit siya ng
dalawang qirat. Sinabi: Ano ang dalawang qirat? Sinabi niya:
[Gantimpalang] gaya ng dalawang malaking bundok.” (Muttafaq
‘Alayhi: 1325/945. Ito ay teksto ni Imam Muslim.)

pouali Jilad
Ang mga Kainaman ng Pag-aayuno

45. Ang Pag-aayuno sa Buwan ng Ramadin nang may
Pananampalataya at Pag-asang pagpapalain. Ayon kay
Abi Hurayrah (RA) na nagsabi: “Nagsabi ang Sugo ni Allah
(SAS): Ang sinumang mag-ayuno sa buwan ng Ramadan nang
may pananampalataya at pag-asang pagpapalain, patatawarin
ang nagdaan pagkakasala niya. ” (Muttafaq Alayhi: 38/760.)

46. Ang Qiyﬁmullayl25 sa Buwan ng Ramadan nang may
Pananampalataya at Pag-asang Pagpapalain. Ayon kay
Abil Hurayrah (RA) na nagsabi: “Nagsabi ang Sugo ni Allah (SAS):
Ang sinumang magsagawa ng qiyamullayl sa Ramadan nang
may pananampalataya at pag-asang pagpapalain, patatawarin
ang nagdaan pagkakasala niya.” (Muttafaq ‘Alayhi: 2009/759.)

47. Ang Pag-aayuno sa Anim na Araw sa Buwan ng
Shawwal. Ayon kay Abi Ayyib al-AnsarT (RA), ang Sugo ni
Allah (SAS) ay nagsabi: “Ang sinumang mag-ayuno sa Ramadin
at pagkatapos ay pinasundan ng anim na araw [na pag-aayuno]
sa buwan ng Shawwal, ito ay para na ring pag-ayuno ng isang
taon.” (Isinalaysay ito ni Imam Muslim: 1164.)

% Ang qiyamullayl ay ang anumang salah na isinasagawa matapos ang salih na ‘isha’ at
bago ang salah na fajr maliban sa sunnah ratibah.

48. Ang Pag-aayuno ng Tatlong Araw sa Bawat Buwan.
Ayon kay Abi Hurayrah (RA) na nagsabi: “Nagtagubilin sa akin
ang matalik na kaibigan ko ng tatlong bagay na hindi ko iiwan
hanggang sa mamatay ako: pag-aayuno ng tatlong araw sa bawat
buwan, [pagsasagawa ng] salah sa duha”® at pagtulog matapos ng
[pagsasagawa ng salah na] witr.” (Muttafaq ‘Alayhi: 1178/721.)

49. Ang Pag-aayuno sa Araw ng ‘Arafah. Ayon kay Aba
Qatadah, ang Sugo ni Allah (SAS) ay nagsabi: “Ang pag-aayuno
sa araw ng ‘Arafah ay inaasahan ko kay Allah na magbabayad-
sala sa taon na nauna rito at sa taon na pagkatapos nito.” (Isi-
nalaysay ito ni Imam Muslim: 1162.)

50. Ang Pag-aayuno sa Araw ng ‘Ashiira’. Ayon kay Aba
Qatadah (RA), nagsabi ang Sugo ni Allah (SAS): “Ang pag-
aayuno sa araw ng ‘Ashiara’ ay inaasahan ko kay Allah na

magbababayad-sala sa taon na nauna rito at sa taon na pag-
katapos nito.” (Isinalaysay ito ni Imam Muslim: 1162.)

% Ang oras sa pagitan ng pagtaas ng araw ng mga isang dangkal mula sa abot-tanaw
(horizon) hanggang sa bago magtanghaling-tapat.

51. Ang Pagsisisi. Ayon kay Abi Hurayrah (RA) na nagsabi:
“Nagsabi ang Sugo ni Allah: Ang sinumang magsisi bago sumi-
kat ang araw sa kanluran nito ay tatanggapin ni Allah ang
pagsisisi niya.” (Isinalaysay ito ni Imam Muslim: 2703.)

52. Ang Kabutihan ng Hajj at ‘Umrah. Ayon kay Aba
Hurayrah (RA), ang Sugo ni Allah (SAS) ay nagsabi: “Ang ‘umrah
hangang sa [kasunod na] ‘umrah ay pambayad-sala sa pagitan
ng dalawang ito. Ang hajj na tinanggap [ni Allah] ay walang
gantimpala kundi ang Paraiso.” (Muttafaq ‘Alayhi: 1773/1349.)

53. Ang Pagpaparami sa mga Matuwid na Gawain sa
Unang Sampung Araw ng Dhulhijjah. Ayon kay Ibnu
‘Abbas (RA), ayon sa Propeta (SAS) na nagsabi: “Walang gawain

[na ginawa] sa [ibang] mga araw na higit na mainam kaysa
[sa ginawa] sa [unang sampung araw ng Dhulhijjah] na ito.”
Nagsabi sila: “Ni ang Pakikibaka?” Nagsabi siya: “Ni ang Paki-
kibaka; maliban sa isang taong humayo [sa Pakikibaka] na
isinusuong sa panganib ang sarili niya at ang ari-arian niya
at hindi bumalik na may dalang anuman.”’” (Isinalaysay ito ni
Imam al-Bukhari: 969.)

54. Ang Pagkamit ng Kaalaman. Ayon kay Aba Hurayrah
(RA) na nagsabi: “Nagsabi ang Sugo ni Allah (SAS): Ang sinu-
mang tumahak sa isang landas, na naghahanap dahil doon
ng kaalaman; padadaliin ni Allah para sa kanya dahil doon
ang isang daan patungo sa Paraiso.” (Isinalaysay ito ni Imam
Muslim: 2699.)

55. Ang Pagkamit ng Pagkaunawa sa Relihiyon. Ayon
kay Mu ‘awiyah (RA) na nagsabi: “Nagsabi ang Sugo ni Allah
(SAS): Ang sinumang pinagnaisan ni Allah ng kabutihan,
pagkakalooban Niya ito ng pagkaunawa sa relihiyon.” (Muttafaq
‘Alayhi: 71/1037.)

27 Hindi nakabalik dahil namatay na nakikibaka para kay Allah.

56. Ang Pag-aanyaya Tungo kay Allah. Ayon kay Abu
Hurayrah (RA), ang Sugo ni Allah (SAS) ay nagsabi: “Ang sinu-
mang nag-anyaya tungo sa patnubay, magkakamit siya ng gan-
timpalang tulad ng mga gantimpala ng sinumang sumunod sa
kanya, na hindi makababawas iyon ng anuman mula sa mga
gantimpala nila.” (Isinalaysay ito ni Imam Muslim: 2674.)

57. Ang Pag-uutos sa Nakabubuti at ang Pagbabawal sa
nakasasama. Ayon kay Abii Sa‘id (RA) na nagsabi: “Narinig
ko ang Sugo ni Allah (SAS) na nagsasabi: Ang sinuman mula sa
inyo na makakita ng isang nakasasama ay baguhin niya iyon sa
pamamagitan ng kamay niya; ngunit kung hindi niya makakaya
ay sa pamamagitan ng dila niya; ngunit kung hindi niya rin
makakaya ay sa pamamagitan ng [pagtutol ng| puso niya, at
iyan ay ang pinakamahina sa pananampalataya.” (Isinalaysay
ito ni Imam Muslim: 49.)

58. Ang Pagpapalaganap ng Pagbati ng Kapayapaan.
Ayon kay ‘Abdullah ibnu ‘Amr (RA), may isang lalaki na nag-
tanong sa Propeta (SAS): “Aling [pagpapatupad sa] Islam ang
mabuti?” Nagsabi siya: “Magbigay ka ng pagkain, at bigkasin
mo ang pagbati ng kapayapaan sa sinumang kilala mo at sinu-
mang hindi mo Kilala.” (Muttafaq ‘Alayhi: 6236/39.)

59. Ang Pagmamahal Alang-alang kay Allah. Ayon kay
Abii Hurayrah (RA) na nagsabi: “Nagsabi ang Sugoni Allah (SAS):
Tunay na si Allah ay magsasabi sa Araw ng Pagkabuhay: Saan
ang mga nagmamahalan dahil sa pagpipitagan sa Akin? Nga-
yong araw ay lililiman Ko sila sa lilim Ko, sa araw na walang
lilim kundi ang lilim Ko.” (Isinalaysay ito ni Imam Muslim: 2566.)

60. Ang Pagsasabi ng Totoo. Ayon kay ‘Abdullah (RA) na
nagsabi: “Nagsabi ang Sugo ni Allah (SAS): Panatilihin ninyo
ang pagpapakatotoo sapagkat tunay na ang pagpapakatotoo
ay nagpapatnubay sa pagpapakabuti at tunay na ang pagpa-
pakabuti ay nagpapatnubay sa Paraiso. Hindi titigil ang tao sa
pagpapakatotoo at pagsusumikap na magpakatotoo hanggang
sa itala siya kay Allah na isang nagpapakatotoo.” (Muttafaq
‘Alahyhi: 6094/2607. Ito ay teksto ni Imam Muslim.)

61. Ang Kagandahang Asal. Ayon kay ‘Abdullah ibnu ‘Amr
(RA), ang Sugo ni Allah (SAS) noon ay nagsasabi: Tunay na
ang kabilang sa mga mabuti sa inyo ay ang pinakamaganda
sa inyo sa mga kaasalan.” (Muttafaq ‘Alayhi: 3559/2321.)

62. Ang Kaaliwalasan ng Mukha. Ayon kay Abii Dharr (RA)
na nagsabi: “Sinabi sa akin ng Propeta (SAS): Huwag ka ngang
humamak ng anuman sa nakabubuti: kahit man lamang salu-
bungin mo ang kapatid ng mukhang maaliwalas.” (Isinalaysay
ito ni Imam Muslim: 2626.)

63. Ang Pagdalaw sa May-sakit. Ayon kay Thawban na
utusan ng Sugo ni Allah (SAS), ayon sa Sugo ni Allah (SAS) na
nagsabi: “Ang sinumang dumalaw sa isang may-sakit ay hindi
mahihinto sa khurfah sa Paraiso.” Sinabi: “O Sugo ni Allah, at
ano po ang khurfah sa Paraiso? Sinabi niya: “4ng pagpitas doon.”
(Isinalaysay ito ni Imam Muslim: 2568.)



Mga Pinto ng mga Gantimpala
————

‘@J“(J";O‘» :JB-%.L}J‘O& ¢@ &‘J?;Cﬁf«ﬁ&;z@)”-‘i
[roar ey, ] 3t (s)>;;

64. Ang Kabaitan. Ayon kay Jarir ibnu ‘Abdullah (RA), ayon
sa Propeta (SAS) na nagsabi: “Ang sinumang pinagkakaitan
ng kabaitan ay pinagkakaitan ng kabutihan.” (Isinalaysay ito
ni Imam Muslim: 2592.)

65. Ang Pagtltlls Ayon kay Abu Sa‘ld at Abd Hurayrah (RA),
ang Sugo ni Allah (SAS) ay nagsabi: “Walang dumadapo sa
Mouslim na kapaguran ni karamdaman ni kabalisaan ni kalung-
kutan ni kapinsalaan ni kapighatian — pati na ang tinik na
tumuturok sa kanya — na hindi ipambabayad-sala ni Allah iyon
sa ilan sa mga kasalanan niya.” (Muttafaq ‘Alayhi: 5641/2573.)

66. Ang Pag-aaruga sa Ulila. Ayon kay Sahl Ibnu Sa‘d, ayon
sa Propeta (SAS) na nagsabi: “4ko at ang nag-aaruga ng ulila
sa Paraiso ay ganito.” Sinabi niya iyon na magkadikit ang dala-
wang daliri niya: ang hintuturo at ang hingigitna. (Isinalaysay ito
ni Imam al-Bukhari: 6005.)

67. Ang Pag-alo ng Dalamhati. Ayon kay Abi Hurayrah (RA)
na nagsabi: “Nagsabi ang Propeta (SAS): Ang sinumang mag-
alo sa isang mananampalataya sa dalamhati ng mga dalamhati
ng Mundo, aaluin siya ni Allah sa dalamhati ng mga dalamhati
ng araw ng pagkabuhay. Ang sinumang magpaginhawa sa
isang nahihirapan, pagiginhawahin siya ni Allah sa Mundo at
sa Kabilang-buhay...” (Isinalaysay ito ni Imam Muslim: 2699.)

68. Ayon kay Abiu Qatadah (RA) na nagsabi: “Narinig ko ang
Sugo ni Allah (SAS) na nagsasabi: Ang sinumang natutuwa na
iligtas siya ni Allah mula sa mga dalamhati ng Araw ng Pagka-
buhay ay aluin niya ang isang nahihirapan o alisin niya mula
rito [ang hirap].” (Isinalaysay ito ni Imam Muslim: 1563.)

69. Ang Pagkakaloob ng Nakabubuti. Ayon kay Jabir ibnu
‘Abdullah (RA), ayon sa Propeta (SAS) na nagsabi: “Bawat
[kaloob na] nakabubuti ay kawang-gawa.” (Isinalaysay ito nina
Imam Muslim at Imam al-Bukhari: 6021, 2328.)

70. Ang Nagmamalasakit sa Balo at Dukha. Ayon kay
Abu Hurayrah (RA) na nagsabi: “Nagsabi ang Propeta (SAS):
Ang nagmamalasakit sa balo at dukha ay gaya ng nakikibaka
sa landas ni Allah o nagdadasal sa gabi na nag-aayuno pa sa
maghapon.” (Muttafaq ‘Alayhi: 5353/2983.)

71. Ang Kawanggawa. Ayon kay Abi Hurayrah (RA) na nag-
sabi: “Nagsabi ang Sugo ni Allah (SAS): Ang sinumang magka-
wanggawa ng katumbas sa isang bunga ng datiles mula sa
mabuting kinita — at walang umaakyat tungo kay Allah kundi
ang mabuti — tunay na si Allah ay tatanggap niyon sa pama-
magitan ng kanan Niya. Pagkatapos ay aalagaan Niya iyon
para sa may-ari niyon, gaya ng pag-aalaga ng isa sa inyo sa
kabayong bisiro niya, hanggang sa maging tulad ng bundok.”
(Muttafaq ‘Alayhi: 7430/1014.)

72. Ang Pagdalangin para sa mga Muslim. Ayon kay Aba
Darda’ (RA) na nagsabi: “Ang Sugo ni Allah (SAS) noon ay nag-
sasabi: Ang pagdalangin ng isang taong Muslim sa kapatid niya
[sa Islam] nang lingid sa kaalaman [nito] ay tinutugon. Sa tabi
ng ulo ay may isang anghel na itinalaga. Sa tuwing dumalangin
siya para sa kapatid niya ng kabutihan, sinasabi ng anghel na
nakatalaga: Amen, at ukol din sa iyo ang tulad [niyon].” (Isi-
nalaysay ito ni Imam Muslim: 2733.)

73. Ang Pakikipag-ugnayan sa Kaanak. Ayon kay Anas
ibnu Malik (RA) na nagsabi: “Narinig ko ang Sugo ni Allah (SAS)
na nagsasabi: Ang sinumang natutuwa na paluwagin para sa
kanya [ni Allah] ang kaloob sa kanya o guni-gunitain siya sa
alaala niya ay makipag-ugnayan siya sa kaanak niya.” (Muttafaq
‘Alayhi: 2067/2557.)

74. Ang Paghahangad na Pagpapalain Dahil sa Paggugol
sa Mag-anak. Ayon kay Abii Mas‘iid al-Ansari (RA), ayon sa
Propeta (SAS) na nagsabi: “Kapag gumugol ang Muslim ng isang
gugulin para sa mag-anak niya habang siya ay naghahangad
[ng pagpapala]] niyon, magkakamit siya ng gantimpala.”
(Muttafaq ‘Alayhi: 5351/1002.)

75. Ang Pag-aalaga sa mga Anak na Babae. Ayon kay
Anas ibnu Malik (RA) na nagsabi: “Nagsabi ang Sugo ni Allah
(SAS): Ang sinumang magtaguyod ng dalawang batang babae
hanggang sa magdalaga sila, darating ako at siya na magka-
sama sa Araw ng Pagkabuhay. Ipinagdikit niya ang mga daliri
niya.” (Isinalaysay ito ni Imam Muslim: 2631.)

76. Ang Kawanggawang Nagpapatuloy. Ayon kay Abiu
Hurayrah (RA), ang Sugo ni Allah (SAS) ay nagsabi: “Kapag
namatay ang anak ni Adan, napuputol ang gawa niya maliban
sa tatlo: maliban sa kawanggawang nagpapatuloy o kaalamang
napakikinabangan o matuwid na anak na nananalangin para
sa kanya.” (Isinalaysay ito ni Imam Muslim: 1631.)

77. Ang Pag-aalis ng Nakapipinsala sa Daan. Ayon kay Abii
Hurayrah (RA), ayon sa Propeta (SAS) na nagsabi: “Habang ang
isang lalaki ay naglalakad sa daan, nakatagpo siya ng isang
sanga ng mga tinik sa daan. Pagkatapos ay kinuha niya iyon,
kaya naman kinilala ni Allah ang kabutihan niya at pinatawad
siya.” (Muttafaq ‘Alayhi: 652/1914.)

78. Ang Kalusugan at Kapahingahan. Ayon kay Ibnu
‘Abbas (RA) na nagsabi: “Nagsabi ang Sugo ni Allah (SAS): May
dalawang biyaya na nalinlang dahil doon ang marami sa mga

tao: ang kalusugan at ang kapahingahan.” (Isinalaysay ito ni
Imam al-Bukhari: 6412.)

79. Ang Gantimpala sa Pagtitiis sa Pagyao ng Anak. Ayon
kay Abii Hurayrah (RA), ang Sugo ni Allah (SAS) ay nagsabi:
“Sinasabi ni Allah — pagkataas-taas Niya: Walang gantimpala
buhat sa Akin para sa lingkod ko na mananampalataya, kapag
kinuha ko ang sinisinta niya mula sa mga taga-Mundo pagka-

tapos ay naghangad siya [na pagpapalain dahil] doon, kundi
ang Paraiso.” (Isinalaysay ito ni Imam al-Bukhart: 6424.)

80. Pitong Liliman ni Allah sa Lilim Niya. Ayon kay Aba
Hurayrah (RA), ayon sa Propeta (SAS) na nagsabi: “May pitong
[uri ng tao naj pasisilungin ni Allah — pagkataas-taas Niya —
sa lilim Niya sa araw na walang lilim kundi ang lilim Niya:
makatarungang pinuno; binatang lumaki sa pagsamba kay
Allah; lalaking nakatali ang puso sa mga masjid; dalawang
taong nagmamahalan alang-alang kay Allah: nagkikita alang-
alang sa Kanya at naghihiwalay alang-alang sa Kanya; lala-
king inanyayahan ng isang babaeng may mataas na kalagayan
at kagandahan ngunit nagsabi siya: Tunay na ako ay nanga-
ngamba kay Allah; at taong nagkawanggawa ng isang kawang-
gawa at ikinubli niya ito upang hindi malaman ng kaliwa niya
ang ginugugol ng kanan niya; at taong nang maalaala si Allah
habang nag-iisa ay nag-umupaw ang mga mata niya [sa luhal.”
(Muttafaq ‘Alayhi: 1423/1031.)

81. Ang Pagdalaw Dahil kay Allah. Ayon kay Aba Hurayrah
(RA), ayon sa Propeta (SAS): “Na may isang lalaki na dumalaw
sa isang kapatid niya na nasa ibang nayon. At pinatambangan
siya ni Allah sa nilalakaran niya ng isang anghel. Noong napa-
lapit na siya roon ay nagsabi iyon: Saan mo ninanais? Nagsabi
siya: Nagnanais ako [na pumunta] sa isang kapatid ko sa nayong
ito. Nagsabi iyon: Mayroon ka bang [kukunin] sa kanya na

isang biyayang minimithi mo? Nagsabi siya: Wala, maliban sa
ako ay nagmamahal sa kanya alang-alang kay Allah — kamahal-
mahalan Siya at kapita-pitagan. Nagsabi iyon: At tunay na ako
ay sugo ni Allah, [na nagbabalita] sa iyo na si Allah ay nagma-
mahal nga sa iyo gaya ng pagmamahal mo sa kanya alang-
alang sa Kanya.” (Isinalaysay ito ni Imam Muslim: 2567.)

82. Ang Paglayo sa Katiting na Shirk. Ayon kay Jabir ibnu
‘Abdullah (RA) na nagsabi: “Narinig ko ang Sugo ni Allah (SAS)
na nagsasabi: Ang sinumang makipagtagpo kay Allah na hindi

nagtatambal sa Kanya ng anuman ay papasok sa Paraiso at ang
sinumang makipagtagpo sa Kanya na nagtatambal sa Kanya
ng anuman ay papasok sa Apoy.” (Isinalaysay ito ni Imam
Muslim: 93.)

83. Ang Magandang Kalakaran. Ayon kay Jarir ibnu ‘Abdullah
(RA) na nagsabi: “Nagsabi ang Sugo ni Allah (SAS): Ang sinu-
mang gumawa sa Islam ng magandang kalakaran ay magka-
kamit siya ng gantimpala niyon at gantimpala ng sinumang
gumawa ayon doon noong wala na siya, nang walang nababa-

was na anuman mula sa mga gantimpala nila. Ang sinumang
gumawa sa Islam ng masamang kalakaran, magkakaroon siya
ng pananagutan niyon at pananagutan ng sihumang gumawa
ayon doon noong wala na siya, nang walang nababawa na
anuman sa mula mga pananagutan nila.” (Isinalaysay ito ni
Imam Muslim: 1017).

84. Ang Pagkitil sa Butiki. Ayon kay Abii Hurayrah (RA)
na nagsabi: “Nagsabi ang Sugo ni Allah (SAS): Ang sinumang
pumatay ng isang butiki, sa unang paghampas ay magsusulat sa
kanyang [talaan] ng isandaang magandang gawa, sa ikalawa
ay mababa roon [sa unaj, at sa ikatlo ay mababa roon [sa
ikalawa].” (Isinalaysay ito ni Imam Muslim: 2240.)

J B L b, 288 e 30 Ol e uadt Jaadl ol daghtd -Ao
] (€5 0Ly Lgapol » 205 St J) el JlasW o - 88 1 J g

[VAY c1gv0:4e

85. Ang Pagpapanatili sa Matuwid na Gawain Kahit
kakaunti. Ayon kay ‘A’ishah (RA) na nagsabi: “Tinanong ang
Sugo ni Allah (SAS): Alin sa mga gawain ang pinakanaiibigan
ni Allah? Nagsabi siya: Ang higit na nananatili sa mga ito kahit
pa man kakaunti,” (Muttafaq ‘Alayhi: 6465/782.)

